С Т А Т У Т 

на Здружението на граѓани

ЗАШТИТА НА ПРАВАТА НА ДЕТЕТО
                  (Пречистен текст)

Скопје 05.03.2011 година

Врз основа на член 30 од Одлуката за измени и дополнувања на Статутот на здружението на граѓани Заштита на правата на детето (донесена на седница на Собранието на ден 05.03.2011 година), Комитетот на здружението на граѓани Заштита на правата на детето, на седницата одржана на ден 05.03.2011година, го утврди пречистениот текст на Статутот на здружението на граѓани Заштита на правата на детето.

Пречистениот текст на Статутот на здружението на граѓани Заштита на правата на детето ги опфаќа Статутот на здружението на граѓани Заштита на правата на детето донесен на седница на Собранието на ден 19.11.1998 год. и 18.06.2002 година и  Одлуката за измени и дополнувања на Статутот на задружението на граѓани Заштита на правата на детето донесена на седница на Собранието на ден 05.03.2011 година, во кои е означено времето на нивното влегување во сила.

Број                                                         Претседател на Здружението на граѓани

05.03.2011 година                                            Заштитата на правата на детето 
С к о п ј е                                                            

                                                                            Проф. др. Владимир Ортаковски

С Т А Т У Т

на Здружението на граѓани

ЗАШТИТА НА ПРАВАТА НА ДЕТЕТО

(Пречистен текст)
1. ОСНОВНИ ОДРЕДБИ

Член 1
Здруженито на граѓани Заштита на правата на детето (во натамошниот текст ЗПД) е основано во согласност со Конвенцијата за правата на детето на ООН и врз основа на Законот за здруженијата на граѓани и фондациите.
Член 2

Со овој статут се уредува:

- име и седиште на здружението на граѓани;

- цели и задачи на ЗПД, облици и начин на дејствување;

- органи, начин на нивниот избор и отповикување и нивниот меѓусебен однос;

- траење на мандатот на органите и начинот на одлучување на членовите;

- стекнување и располагање со имотот;

- остварување на јавност во работата;

- определување на услови за основање на ограноци или други организациони единици;

- услови и начин на пристапување и исклучување од здружението на граѓани;

- претставување и застапување во правниот промет и спрема трети лица;

- претстанок на ЗПД;

- постапување со имотот на здружението во случај на престанок на ЗПД;

- други прашања утврдени со Закон.

2. ИМЕ, СЕДИШТЕ И БЕЛЕЗИ НА ЗДРУЖЕНИЕТО

Член 3
Името на здружениeто гласи: Здружение на граѓани Заштита на правата на детето.

Скратен назив на здружението гласи: ЗПД.

Во меѓународните односи ЗПД ќе настапува со името: Defence for Children Rights (DCR).

Член 4

Седиштето  на  здружението е во Скопје, на ул. Виетнамска бб, во просториите на градинката Снежана – општина Шуто Оризари.
Член 5

ЗПД има свој знак и печат.

Знакот на ЗПД ги содржи во позадина буквите: ЗПД ( DCR), пред кои се наоѓаат силуети на две деца. 

Печатот на ЗПД е со кружен облик, на кој е испишан текстот: Заштита на праватата на детето, а во средината на печатот се наоѓа знакот на ЗПД.

3.ОБЛИЦИ И НАЧИН НА ДЕЈСТВУВАЊЕ

Член 6

ЗПД има својство на правно лице.

ЗПД е непрофитно здружение.

ЗПД не може да врши политички активности или да го користи својот имот и средства за остварување на цели на политички партии.

Член 6-А

ЗПД дејстува на територијата на Република Македонија.

ЗПД може да основа свои ограноци или други организациони едници надвор од своето седиште.

Ограноците или другите организациони единици дејствуваат во име и за сметка на ЗПД и согласно Статутот, Програмата за работа и другите акти на ЗПД. 

4. ЦЕЛИ, ЗАДАЧИ И АКТИВНОСТИ НА ЗПД

Член 7

Основни цели и задачи на ЗПД се следните:
- го подигнува нивото на свеста за правата на децата, како и создавање на чувството на солидарност со правата на децата на светско ниво;

- го поттикнува и оценува процесот на примена на правата на детето предвидени со позитивното меѓународно право, а особено примената на правата на детето предвидени со Конвенцијата за правата на детето;

- ги бара, предвидува, унапредува и применува најефикасните механизми за обезбедување и заштитата на правата на детето во конкретни ситуации;

- презема активности за надминување на состојбата со непочитување или кршење на правата на детето;

- го охрабрува процесот на активност и соработка на државно и меѓународно ниво, како и ги унапредува механизмите за имплементација и заштита на правата на детето.

Член 7-А

ЗПД организира симпозиуми, семинари, тркалезни маси, обука, едукација, работилници и други активности во врска со правата на детето. 

5. ОРГАНИ НА ЗПД И НАЧИН НА НИВНИОТ ИЗБОР

Член 8

Органи на ЗПД се:

а) Собрание; 

б) Комитет на ЗПД.

А. СОБРАНИЕ
Член 9

Собранието е највисокиот орган на ЗПД кое го сочинуваат сите членови на здружението.

Собранието го сочинуваат и претставници на ограноците или другите организациони единици чиј број го определува Комитетот на ЗПД во зависност од бројот на членовите на ограноците или другите организациони единици.

Член на Собранието може да биде личност што придонесува за развојот на правата на детето и ги прифаќа Статутот, Програмата за работа  и другите акти на ЗПД.

Во Собранието може да членуваат и почесни членови.

.

Член 10

Собранието се состанува најмалку еднаш во две години и ги врши следните работи:

- донесува Статут на ЗПД, измени и дополнувања на Статутот, Програма за работа на ЗПД и други акти;

- усвојува извештај, насоки и план за работа;

- усвојува завршна сметка и финансиски план;

- одлучува за зачленување во сојузи и меѓународни организации;

- констатира прием на нови членови и престанок на членувањето;

- избира органи на здружението;

- го избира претседателот на ЗПД;

- го избира Комитетот на ЗПД;

- ги отповикува членовите на Комитетот на ЗПД;

- одлучува за престанок на здружението;

- врши и други работи во согласност со Статутот, Програмата за работа и општите акти на здружението на граѓани.

Член 11

Седница на Собранието свикува претседателот на ЗПД и со истата раководи.

Седница на Собранието се свикува и по предлог на Комитетот на ЗПД или на предлог на 1/5 од вкупниот број членови на Собранието.

Собранието може да работи ако на него присуствуваат повеќе од половината од вкупниот број членови.

Собранието, по правило, одлучува со мнозинство гласови од присутните по пат на јавно гласање, доколку не одлучи гласањето да биде тајно.

По исклучок од ставот 4 на овој член, за престанок на  ЗПД, Собранието одлучува со двотретинско мнозинство.

Секој член има право на 1 (еден) глас.

Б. КОМИТЕТ НА ЗПД

Член 12

Комитетот на ЗПД е извршен орган на Собранието на ЗПД, чии програмски цели и политика ги спроведува.

За својата работа Комитетот на ЗПД му одговара на Собрнието на ЗПД.

Комитетот на ЗПД го сочинуваат претседтелот на ЗПД, потпретседателот на ЗПД и 3 членови.

Комитетот на ЗПД од редот на своите членови избира потпретседател на ЗПД и генерален секретар.

Член 13

Комитетот на ЗПД ги врши следните работи:

- ги подготвува седниците на Собранието;

- го подготвува нацртот на Статутот и другите одлуки што треба да ги донесе Собранието;

- ја спроведува политиката, заклучоците и одлуките донесени од Собранието;

- управува и одговара за управувањето со имотот на здружението;

- подготвува годишен или периодичен извештај за својата работа;

- одлучува за основање и укинување на ограноци или други организациони единици;

- избира свои постојани и привремени работни тела и го определува делокругот на ниванта работа;

- му предлага на Собранието отповикување на член на Комитетот на ЗПД пред истекот на неговиот мандат;

- ја извршува утврдента политика на ЗПД;

- ја остварува меѓународната соработка на ЗПД.

Член 14

Комитетот на ЗПД работи на седници што ги свикува и со нив раководи претседателот на ЗПД, најмалку еднаш месечно.

Во случај на отсуство или спреченост на претседателот, Комитетот на ЗПД го свикува и со него раководи потпреседателот на ЗПД.

Комитетот на ЗПД одлучува полноправно кога на седницата присуствува мнозинството на членови.

Комитетот на ЗПД донесува одлуки со мнозинство на гласови од присутните членови.

Член 15

Мандатот на членовите на Комитетот на ЗПД трае 4 (четири) години со право на реизбор.

Членот на Комитетот на ЗПД може да биде отповикан и пред истекот на неговиот мандат со одлука на Собранието и по предлог на Комитетот на ЗПД поради негово подолго отсуствување од рабоатата на ЗПД или поради делување спротивно на одредбите на Статутот, Програмата за работа и другите акти на ЗПД.

6. СТЕКНУВАЊЕ И РАСПОЛАГАЊЕ СО ИМОТОТ

Член 16

ЗПД може да стекнува предмети, парични средства и имотни права. Средствата ги стекнува од членарина, прилози, спонзорства, донации, подароци и слично и со нив располага во согласност со Законот.

ЗПД може да добива средства и од буџетот на Република Македонија, буџетите на единиците на локалната самоуправа и буџетот на град Скопје, кои средства се добиваат врз основа на претходно изготвени програми (проекти) од ЗПД.

Сите средства стекнати на погоре наведените начини се исклучива сопственост на ЗПД.

ЗПД не може да врши стопанска дејност.

ЗПД може да основа единствено друштво со ограничена одговорност и акционерски друштва за остварување на неговите цели, интереси и активности и за финансирање на неговите функции утврдени со Статутот.

7.  ЈАВНОСТ ВО РАБОТАТА НА ЗПД

Член 17

Работата на ЗПД е јавна.

Седниците на Собранието и на Комитетот на ЗПД се отворени за јавноста и за средствата за информирање.

За информирање на јавноста ЗПД може да издава Билтен.

Одлуките на Собранието и на Комитетот на ЗПД ќе се истакнуваат на огласна табла во просториите на ЗПД.

Лица за контакт со средствата за јавно информирање и за популаризирање на програмските активности на ЗПД се: претседателот на ЗПД, потпретседателот на ЗПД, генералниот секретар и други лица овластени од Комитетот на ЗПД.

8.УСЛОВИ И НАЧИН НА ПРИСТАПУВАЊЕ И ИСКЛУЧУВАЊЕ ОД ЗПД

Член 18
Основач на ЗПД може да биде само полнолетен граѓанин - државјанин на Република Македонија, но не може да биде лице на кое со правосилна судска пресуда му е одземена деловната спобност. 

Член на ЗПД може да биде граѓанин - државјанин на Република Македонија, кој доброволно пристапи со потпишување на пристапница, која при исклучување или престанок на членување во здружението, се враќа.

ЗПД за своите членови води регистер на членството кој еднаш годишно се ажурира. 

Член на ЗПД може да биде исклучен од здружението доколку постапува спротивно на одредбите на Статутот и на Прогамата за работа на ЗПД.
9.  ПРЕТСТАВУВАЊЕ И ЗАСТАПУВАЊЕ НА ЗПД

Член 19

Претседателот на ЗПД го претставува и застапува здружението во правниот промет и спрема трети лица.

Претседателот за својата работа одговара пред Собраието на ЗПД.

Мандатот на претседателот трае 4 (четири) години со право на реизбор.

Член 20

Претседателот на ЗПД ги врши следните работи:

- ги свикува и раководи со работата на Собранието и на Комитетот на ЗПД;

- ги потпишува актите што ги донесуваат Собранието и Комитетот на ЗПД;

- се грижи за извршување на одлуките на Собранието и Комитетот на ЗПД;

- врши и други работи за реализирање на целите и задачите на ЗПД.

Член 21

Потпретседателот на ЗПД го претставува и застапува здружението во случај на отсуство или спреченост на претседателот на ЗПД.

Мандатот на потпретседателот трае 4 (четири) години со право на реизбор.

Член 22

Генералниот секретар ги остварува стручно - организациските, нормативно-правните и комуникациските работи за потребите на ЗПД.

Мандатот на генералниот секретар трае 4 (четири) години со право на реизбор.

10. ПРЕСТАНОК НА ЗПД

Член 23

ЗПД престанува:

- ако е донесена одлука на Собранието со двотретинско мнозинство;

- ако бројот на членовите на здружението се намали под бројот  за основање определен со Закон;

- ако се утврди дека ЗПД престанал со работа;

- во други случаи определени со Закон.

Член 24

По престанок на работата на ЗПД средствата што остануваат по намирувањето на обврските преминуваат во здружение на граѓани кое ќе го определи надлежното министерство. 

11. СТАПУВАЊЕ ВО СИЛА НА СТАТУТОТ

Член 25

Овој Статут влегува во сила со денот на донесувањето

Претседател на Здружението на граѓани

Заштита на правата на детето

Проф. д-р. Владимир Ортаковски
